
Program “Berindok dan berkongsi Kasih Sayang bersama PERYATIM”
telah berlangsung pada 8 & 9 Julai 2023, bertempat di Kompleks
Kebajikan Laila Taib (Peryatim Kuching). Program ini digerakkan oleh
35 orang pelajar semester akhir dibawah seliaan Encik Abdul Ismail
Hj Mohd Jawi dan melibatkan penyertaan seramai 60 penghuni
peryatim . Selain bagi memenuhi keperluan kerja kursus IMD314
(Extension Services) pelajar semester akhir Diploma Pengurusan
Maklumat (IM110), program ini juga bertujuan untuk memberi
pendedahan kepada penghuni rumah anak-anak yatim berkenaan
pengurusan maklumat serta kepentingan pengurusan maklumat
dalam pembelajaran. 

Antara aktiviti utama yang telah dijalankan adalah menyusun atur
semula perpustakaan dan bahan-bahan bacaan supaya lebih
terurus, sistematik dan boleh digunakan oleh penghuni Peryatim.
Aktiviti dalam kumpulan juga turut diatur sepanjang 2 hari program
“Berindok & Berkasih Sayang Bersama Peryatim” ini berlangsung.

Hari pertama, 8 Julai 2023, acara dimulakan seawal jam 8.30 pagi
dengan Perasmian Program Berindok & Berkasih Sayang bersama
PERYATIM. Seterusnya pada jam 9.30 pagi hingga 12.50 tengah hari,
beberapa aktiviti diadakan untuk meningkatkan kemahiran peserta
dalam bidang Informasi & Digital (I&D). Aktiviti pertama yang
dijalankan adalah sesi "Ice breaking" bagi membahagikan peserta
kepada beberapa kumpulan. Aktiviti diteruskan dengan bengkel
kemahiran “Word Editing” untuk memperkenalkan cara penggunaan
Microsoft Word dan perisian suntingan lain secara “hands-on” .

Hari kedua pada 9 Julai 2023, acara Info Hunt Challenge dimulakan
pada jam 8.30 pagi hingga 11.30 pagi. Program ini kemudiaanya
diakhiri dengan upacara perasmian perpustakaan, penyerahan
penghargaan, sesi penyampaian hadiah, dan sesi bergambar untuk
mengabadikan kenangan berharga. Program berakhir pada jam 1.30
petang. 

Secara keseluruhannya, program “Berindok & Berkongsi Kasih
Sayang Bersama Peryatim” telah mencapai objektif dan matlamat
seperti yang dirancang. Dengan tamatnya program ini, kesan positif
yang dihasilkan adalah jauh lebih besar daripada sekadar
kehadiran fizikal. Ia membuktikan bahawa melalui usaha bersama,
perbezaan dapat diatasi dan kebahagiaan dapat dihulurkan
kepada mereka yang memerlukan. Semoga program seperti ini
terus diadakan untuk memupuk semangat kerjasama dan kasih
sayang dalam kalangan pelajar, serta mewujudkan impak positif
yang berkekalan dalam komuniti setempat.

